
Oumenm oswa yon reprezantan lekol oswa sevis pitit ou
te fé yon Aplikasyon pou Timoun ki Bezwen Ed
(Application for a Child Requiring Assistance). Nan
aplikasyon sa a, ou fé konnen timoun nan se yon timoun
ki bezwen ed. Tiliv enfomasyon sa a ap ede ou konprann
kisa ki ka rive nan tribinal, kimoun ki ka konséne, ak ki
dwa ou genyen kom yon paran, responsab legal, oswa
gadyen legal nan yon pwosé pou Timoun ki Bezwen Ed.

Ou ka gen kesyon konsenan pwosedi tribinal la tiliv sa a
pa reponn. Ou dwe mande avoka ou si yon avoka
reprezante ou. Ou ka mande grefye yo ki nan biwo
Grefye tribinal kote y ap tande pwose pitit ou. Men,
grefye yo pa ka ba ou konsey legal.

APLIKASYON AN

Yon pwose nan tribinal pou Timoun ki Bezwen Ed komanse l& ou fé yon Aplikasyon pou yon
Timoun ki Bezwen Ed. Yon paran, responsab legal oswa gadyen legal k ap viv avék timoun nan
ka fé yon aplikasyon pou fé konnen ke timoun sa a se::

¢ yon Timoun ki Renmen Sove (Runaway) ki kite lakay paran li, lakay responsab legal li, oswa
lakay gadyen legal li souvan;

e yon Timoun ki Gen Tét Di (Stubborn child) ki pa respekte lod legal ak komann rezonab
paran li, responsab legal li oswa gadyen legal li ki nuizib pou posiblite pou pran swen
timoun nan;

Yon moun ki reprezante distri lekol kote pitit ou ye a kapab fé yon aplikasyon ki endike pitit ou
se yon:

e Timoun ki Abitye sote jou Lekol (Habitual Truant) ki pa ale lekol pandan plis pase 8 jou
nan yon trimes san yon bon jan eskiz;
e Residivis nan Lekol (Habitual School Offender) ki pa obeyi lod legal ak 10d rezonab lekol |a;

AV

Yon avi Aplikasyon an te klase epi n ap voye dat Odyans Preliminé a bay ou, ba pitit ou, bay
Depatman Timoun ak Fanmi (Department of Children and Families) epitou bay Depatman Sevis
Jen Moun (Department of Youth Services). Si pitit ou pa prezante nan Odyans Preliminé a apre
li resevwa avi a, n ap voye yon sitasyon (summons) ba li pou li prezante.

SITASYON

Si grefye a detémine pitit ou pa ka vini nan tribinal la apre li resevwa avi pou Odyans Preliminé

a, grefye a ka voye yon sitasyon pou timoun nan vini nan odyans preliminé a. Y ap voye yon kopi
sitasyon an bay paran timoun nan, bay responsab legal li oswa bay gadyen legal li. Y ap voye avi
a tou bay paran, responsab legal oswa gadyen legal timoun nan si li pa t fe aplikasyon an.

Si timoun nan pa prezante nan odyans prelimine a apre li resevwa sitasyon an, jij la ka bay yon
Manda Detansyon pou Pwoteksyon (Warrant of Protective Custody).

MANDA DETANSYON POU PWOTEKSYON

Yon Manda Detansyon pou Pwoteksyon bay ofisye lapolis |0d pou al cheche pitit oua pou
mennen li nan tribinal la pou yon odyans. Nan odyans lan, jij la ap deside si pou lage pitit ou a
ba ou oswa si pou li fe yo kenbe pitit ou a a nan Depatman Timoun ak Fanmi pandan 15 jou. Lod
la ka pwolonje de fwa pou yon total 45 jou. Biwo pwobasyon an ap fe yon ankéet imedyatman
pou yon rekomandasyon pandan Odyans Prelimine a.

TIMOUN KI GEN ERITAJ AMERIKEN NATIFNATAL

Si oumenm oswa yon manm fanmi ou gen Eritaj Ameriken desandan Endyen oswa Eritaj
Ameriken Natifnatal, ou dwe fé biwo Grefye a konnen sa. Tribi a dwe resevwa avi si tribinal la
gen entansyon bay ot moun fé gadyenaj timoun menmsi ou pa dako.

ANKET IMEDYAT

Yon ofisye pwobasyon ap fé entevyou avek ou ak pitit ou konsénan enfomasyon ki nan
aplikasyon an. Ofisye pwobasyon an ap mande ou pou bay enfomasyon tou konsénan revni ou
pou li detémine si oumenm ak pitit ou se moun ki nan nesesite. Si pitit ou se yon timoun ki nan
nesesite, y ap chwazi yon avoka pou reprezante pitit ou nan pwose a. Si ou se yon moun ki nan
nesesite, y ap chwazi yon avoka pou reprezante ou si jij la anvizaje retire timoun sa a nan
gadyenaj ou.

ODYANS PRELIMINE

Nan odyans devan tribinal la, ofisye pwobasyon an ap fé yon rekomandasyon pou si tribinal la
ta dwe Anile Pwoseé a pou mank “rezon valab”, refere timoun nan ak paran’l avek konsantman
yo bay yon ofisye pwobasyon pou Ed Enfomel oswa si tribinal la ta aksepte Aplikasyon pou
Timoun ki Bezwen Ed epitou pwograme Odyans pou Pwouve Akizasyon yo.

e Sipwose a anile, jij la ap bay yon 1od sipresyon pou egzije grefye a pou detwi tout papye

nan dosye tribinal la ki gen pou we ak pwosé a ak nenpot dosye ki ka egziste nan
Depatman Jistis Kriminel.

ED ENFOMEL

Tribinal la ka deside pi bon fason pou ede pitit ou se pou 0done ed enfomel pou pitit ou avek
yon ofisye pwobasyon. Oumenm ak pitit ou dwe dako pou resevwa ed enfomel la. Ofisye
pwobasyon an ka voye pitit ou nan yon oganizasyon piblik oswa prive oswa bay yon moun pou
pitit ou resevwa sévis sikyatrik, sevis sikolojik, sévis edikasyonél, sevis pwofesyonel, sevis
medikal, sévis swen dan oswa sevis sosyal, epi li ka fé kek reyinyon avek ou ak pitit ou pou ede
rezoud pwoblem ki te lakoz oumenm oswa distri lekol la fé aplikasyon an.

Premye referans pou ed enfomeél la se pou 90 jou. Nan fen 90 jou yo, yo ka retounen avek
pwose a nan tribinal la pou yon Odyans Revizyon Ed Enfomel. Yo ka pwolonje éd enfomeél la
pou yon lot 90 jou si oumenm ak pitit ou dako. Tribinal la ka anile pwose a oswa yo ka
pwograme li pou yon Odyans pou Pwouve Akizasyon yo.

Nan fen dezyém referans lan, tribinal la ap swa anile pwosé a oswa | ap pwograme Odyans pou
Pwouve Akizasyon yo. Si pwose a anile, jij la ap bay yon 1d0d pou sipresyon jan sa dekri anba
“Odyans Preliminé a.”

Ou pa gen obligasyon pou bay ofisye pwobasyon an okenn papye. Menmsi sa pa obligatwa, li
rekdmande pou oumenm ak pitit ou fe yon efo ki valab pou patisipe nan sevis yo. Si oumenm
ak pitit ou pa fe yon efo ki valab pou patisipe nan sevis ofisye pwobasyon an ofri yo, biwo
pwobasyon an ap voye avi pou bay Grefye a k ap pwograme yon Odyans pou Pwouve
Akizasyon yo.

ODYANS POU PWOUVE AKIZASYON YO

Nan odyans sa a, oumenm ak pitit ou gen dwa pou yo tande nou. Moun ki aplike a ki se moun
ki te fé aplikasyon an responsab pou prezante ase prev pou jij la detémine san dout rezonab si
timoun nan bezwen ed toutbon vre. Nan fen Odyans pou Pwouve Akizasyon yo, jij la ap swa:

e anile pwose a si prev ou prezante nan tribinal la pa pwouve san dout rezonab ke pitit ou
bezwen ed toutbon vre, oswa

e jwenn pitit ou bezwen éd epi | ap pwograme yon Konferans ak yon Odyans pou Pran
yon Dispozisyon. Kelkeswa e li posib, y ap pwograme Konferans lan ak Odyans pou
Pran Dispozisyon an nan menm dat la.

KONFERANS

Konferans lan bay yon okazyon pou oumenm ak pitit ou, ofisye pwobasyon an, yon reprezantan
distri lekol pitit ou, klinisyen, Depatman Timoun ak Fanmi, si yo konséne avek fanmi ou, ak ot
moun ki idantifye pou bay tribinal la enfomasyon konsénan pi bon fason pou ede pitit ou. Tout
moun ki endike anwo a ap resevwa avi pou dat ak le Konferans lan.

Ofisye pwobasyon an ap prepare yon rapo alekri pou Konferans lan. Nenpot nan 1ot moun ki
envite yo ka prezante yon rapo alekri tou.

ODYANS POU PRAN DISPOZISYON

Nan Odyans pou Pran Dispozisyon an, jij la ap detemine ki lod li dwe bay pou ede pitit ou ki
bezwen ed la. Lod jij la bay yo ka gen ladan:

e Pémisyon pou timoun nan rete avek ou selon nenpot kondisyon ak limit tribinal la ka
egzije, ki ka gen ladan aranjman pou timoun nan resevwa sevis medikal, sikolojik, sevis
sikyatrik, sevis edikasyonel ak sévis sosyal, epi pou yon klinik tribinal la oswa nenpot
oganizasyon piblik oswa prive ki bay sevis konséy oswa oryantasyon ak sipévizyon; oswa

e Mete pitit ou sou responsablite yon manm fanmi oswa Depatman Timoun ak Fanmi
selon nenpot kondisyon ak limit tribinal la ka egzije.

Premye lod dispozisyon (disposition order) an ap dire 120 jou. Nan fen Odyans pou Revize
Dispozisyon an, jij la ap revize pwogre pitit ou fe epi | ap swa anile pwose a oswa | ap pwolonje
lod la pou 90 jou si jij la jwenn rezon ki endike yo pa t egzekite 10d |a, epi pwolongasyon 1od la ta
ka jistifye rezon sa yo. Antou, jij la ka pwolonje lod la twa (3) fwa. Nan pwen sa a, li dwe anile
pwose a. Peryod total Lod Dispozisyon an ki gen tout pwolongasyon yo ladan se 390 jou.

PWOTEKSYON NAN DETANSYON

Yon ofisye aplikasyon lalwa/lapolis ka pran yon timoun nan pwoteksyon nan detansyon si
ofisye a gen rezon pou li kwe timoun nan se yon timoun ki sove epi li pa ka reponn nan yon
sitasyon pou prezante nan tribinal. Toudabo ofisye a ap eseye mennen timoun nan lakay li, nan
yon abri, oswa nan Depatman Timoun ak Fanmi anvan yo mennen timoun sa a nan tribinal.

Lé yo mennen timoun sa a nan tribinal, y ap kontakte ou. Li enpotan pou ou fé tout efo posib
pou vini nan tribinal la san pedi tan. Tribinal la pa gen otorite pou anpeche pitit ou kite tribinal
la sof pou mande pitit ou pou li rete tann ou oswa pou li rete tann pwose li ale devan yon jij. Si
pitit ou pa gen yon pwosé pou Timoun ki Bezwen Ed, y ap remét ou pitit ou.

ODYANS POU GADYENAJ POU YON TI TAN

Si pitit ou gen yon pwose oswa si ou deside fé yon pwose apre yo mennen pitit ou nan tribinal,
ou ka gen obligasyon pou ale devan yon jij pou yon Odyans pou Gadyenaj pou yon Ti Tan. Si ou
se yon moun ki nan nesesite, tribinal la ap chwazi yon avoka pou reprezante ou nan odyans lan.
Jij la ap deside si pou li remét ou timoun nan oswa si pou fé yo kenbe timoun sa a nan
Depatman Timoun ak Fanmi pandan 15 jou. Lod la ka renouvle de fwa pandan 15 jou chak fwa.
Yo ka pa kenbe pitit ou nan Depatman Timoun ak Fanmi pandan pati pwose a pou plis pase 45
jou.

DWA PARAN AKRESPONSAB LEGAL YO

Paran, responsab legal ak gadyen legal timoun nan gen anpil dwa nan yon Pwosé pou Timoun
ki Bezwen Ed. Men kék nan dwa ki pi enpotan yo.

¢ Ougen dwa pou patisipe nan tout odyans tribinal la.

¢ Ougen dwa pou yon avoka reprezante ou nan nenpot odyans kote jij la ap anvizaje
retire pitit ou nan gadyenaj ou ak lakay ou. Si ou pa gen mwayen pou pran yon avoka,
tribinal la ap chwazi yon avoka pou ou.

e Ougen dwa pou yon entéprét lang ak/oswa yon entépret langaj siy si ou pa ni pale ni
konprann Angle.

e Ougen dwa pou fé yon lot tribinal revize desizyon yon jij Tribinal Jivenil pran sou pwose
ou.

DWA PITIT OU

Pitit ou gen menm dwa ou genyen yo nan yon Pwosé pou Timoun ki Bezwen Ed. Answit, pitit ou
gen dwa pou yon avoka reprezante li nan tout odyans yo.

Si yo mennen pitit ou nan tribinal anba Pwoteksyon nan Detansyon oswa anba yon Manda
Detansyon pou Pwoteksyon oswa si pitit ou prezante nan tribinal pou reponn yon avi, oswa yon
sitasyon, yo pa kapab anchennen pitit ou oswa yo pa kapab mete li nan menm fom restriksyon
sa yo oswa yo ka mete li nan selil tribinal la ki anrapo avek yon pwosé pou Timoun ki Bezwen
Ed.

KESYON MOUN POZE SOUVAN

Kimoun k ap patisipe nan odyans tribinal la?

Pwosé pou timoun ki bezwen éd yo se pwoseé ki sekré epi yo fémen pou piblik la. Paran yo,
avoka ki reprezante moun ki konsene yo (moun ki aplike a, timoun nan, Depatman Timoun ak
Fanmi), ofisye pwobasyon an, yon grefye pou pran not odyans lan, ak jij la, se tout moun sa yo
ki dwe prezan pou odyans tribinal la.

Eske pitit mwen ap gen yon avoka?
Wi. Jij la ap chwazi yon avoka pou reprezante pitit ou. Avoka sa a p ap menm avoka ki
reprezante ou. Avoka a ap pale ak pitit ou epi | ap reprezante pitit ou nan tout odyans yo.

Eske mwen kapab mande jij la pou anile pwosé a?

Wi. Ou kapab mande jij la pou anile pwose a. Pou fé sa, ou dwe fé yon “Mosyon pou Anile
Pwose” (Motion to Dismiss) nan Biwo Grefye yo ki nan tribinal kote y ap tande pwose a. Fom
nan disponib nan Biwo Grefye yo epi sou sitweb Tribinal Jivenil.

Kisa Depatman Timoun ak Fanmi (Department of Children and Families) ye?
Depatman Timoun ak Fanmi Massachusetts se ajans eta a pou pwoteksyon timoun.

Dat tribinal

e Ekri tout dat tribinal la ak kote odyans yo pwograme pou fét.
e Ou gen responsablite pou konnen kilé y ap fé odyans yo epi pou vini nan tribinal la pou

patisipe nan odyans yo.

e Li enpotan pou swiv dat odyans yo paske ou ka pa resevwa avi alekri pou odyans yo apre

premye fwa yo tande pwoseé ou.

ODYANS PRELIMINE
Dat la:
Kote a:
Le a:

ODYANS POU ED ENFOMEL
Dat la:

Kote a:

Lé a:

REVIZYON ED ENFOMEL
Dat la:

Kote a:

Lé a:

ODYANS POU GADYENAJ POU YON TITAN
Dat la:

Kote a:

Le a:

ODYANS POU GADYENAJ POU YON TI TAN
Dat la:

Kote a:

Le a:

Dat la:

Kote a:

Lé a:

ODYANS POU PWOUVE AKIZASYON YO
Dat la:
Kote a:
Le a:

KONFERANS
Dat la:
Kote a:
Leé a:

ODYANS POU PRAN DISPOZISYON
Dat la:
Kote a:
Le a:

ODYANS POU REVIZE DISPOZISYON
Dat la:
Kote a:
Le a:

ODYANS POU REVIZE DISPOZISYON
Dat la:
Kote a:
Leé a:

ODYANS POU REVIZE DISPOZISYON
Dat la:
Kote a:
Le a:

Non enpotan, adres ak
Nimewo telefon

NON TRIBINAL LA

AVOKA OU

Adres: Adres:
Telefon: Telefon:
OFISYE PWOBASYON AVOKA TIMOUN NAN
Adres: Adres:
Telefon: Telefon:
DEPATMAN TIMOUN AK FANMI NON
TRAVAYE SOSYAL
Adres: Adres:
Telefon: Telefon:
NON NON
Adres: Adres:
Telefon: Telefon:

